
Bosna i Hercegovina 

Federacija Bosne i Hercegovine                                               JU Osnovna škola „Mustafa Busuladžić“                                  

Kanton Sarajevo                                                                                 Općina Novi Grad Sarajevo      
 

 
 
Broj: 01-1-1530/25 
Sarajevo, 14.11.2025.godine  
 
Na osnovu člana 37. Zakona o ustanovama („Službeni list BiH“ broj:6/92, 8/93 i 13/94),  

članova  20. i 108. Zakona o odgoju i obrazovanju u osnovnoj i srednjoj školi u Kantonu 

Sarajevo („Službene novine Kantona Sarajevo“ broj:27/24), a u vezi sa odredbama Pravilnika 

o primjeni informacionog sistema EMIS u osnovnim i srednjim školama u Kantonu Sarajevo 

(„Službene novine Kantona Sarajevo“ broj:35/25), odredbama Pravilnika o uvjetima za upis 

učenika u prvi razred osnovne škole („Službene novine Kantona Sarajevo“ 19/25), odredbi 

Pravilnika o inkluzivnom obrazovanju („Službene novine Kantona Sarajevo“ broj: 37/25) 

Školski odbor JU OŠ „Mustafa Busuladžić“ Sarajevo, uz  prethodne konsultacije sa 

sindikalnom organizacijom JU OŠ „Mustafa Busuladžić“ Sarajevo,  na  58.  redovnoj   sjednici 

održanoj  14.11. 2025. godine,   jednoglasno donosi  

O D L U K U 
 O DONOŠENJU  PRIJEDLOGA  PRAVILA  O IZMJENI I DOPUNI  PRAVILA 

JU  OŠ “MUSTAFA BUSULADŽIĆ” SARAJEVO  
 
I 
 

Ovom Odlukom Školski odbor donosi prijedlog Pravila o izmjeni i dopuni  Pravila JU  OŠ 
“Mustafa Busuladžić”  Sarajevo, prema predloženom tekstu koji je sastavni dio ove Odluke. 
 

II 
 

Prijedlog Pravila o izmjeni I dopuni   Pravila će se proslijediti Ministarstvu za odgoj i 
obrazovanje Kantona Sarajevo radi pribavljanja saglasnosti, u skladu sa odredbama člana 
20. Zakona o odgoju i obrazovanju u osnovnoj i srednjoj školi u Kantonu Sarajevo („Službene 
novine Kantona Sarajevo“ broj: 27/24). 
 

III 
 

Odluka stupa na snagu danom donošenja. 
 

Predsjednik Školskog odbora   
        ______________________ 
        Sejdo Macić, dipl.ing.el. 
                                                                                                                                 
 Dostaviti: 

- Ministarstvu za odgoj i obrazovanje Kantona Sarajevo 
- Oglasna ploča  
- Uz materijal Školskom odboru                             

 



Bosna i Hercegovina 

Federacija Bosne i Hercegovine                                               JU Osnovna škola „Mustafa Busuladžić“                                  

Kanton Sarajevo                                                                                 Općina Novi Grad Sarajevo      
 

 
 
Broj: 01-1- 1531/25 
Sarajevo,14.11.2025.godine  
 
 
Na osnovu člana 37. Zakona o ustanovama („Službeni list BiH“ broj:6/92, 8/93 i 13/94),  
članova  20. i 108. Zakona o odgoju i obrazovanju u osnovnoj i srednjoj školi u Kantonu 
Sarajevo („Službene novine Kantona Sarajevo“ broj:27/24), a u vezi sa odredbama Pravilnika 
o prepoznavanju, prevenciji i zaštiti od diskriminacije u osnovnim i srenjim školama  
(„Službene novine Kantona Sarajevo“ broj:8/25), odredbama Pravilnika o izmjenama i 
dopunama Pravilnika o izricanju odgojno-disciplinskih mjera u osnovnim i srednjim školama 
(„Službene novine Kantona Sarajevo“ broj:15/25), odredbama Pravilnika o primjeni 
informacionog sistema EMIS u osnovnim i srednjim školama u Kantonu Sarajevo („Službene 
novine Kantona Sarajevo“ broj:35/25), odredbama Pravilnika o uvjetima za upis učenika u 
prvi razred osnovne škole („Službene novine Kantona Sarajevo“ 19/25), odredbama 
Pravilnika o inkluzivnom obrazovanju („Službene novine Kantona Sarajevo“ broj: 37/25) 
Školski odbor JU OŠ „Mustafa Busuladžić“ Sarajevo, uz  prethodne konsultacije sa 
sindikalnom organizacijom JU OŠ „Mustafa Busuladžić“ Sarajevo,    na  58. redovnoj  sjednici 
održanoj 14.11. 2025. godine,   jednoglasno donosi prijedlog    
 

Pravila 
o izmjeni i dopuni  Pravila JU  OŠ „Mustafa Busuladžić“  Sarajevo  

 

Član 1. 
U Pravilima JU  OŠ „Mustafa Busuladžić“ Sarajevo,broj: 01-1-437-2/25 od 08.04.2025.godine  

i u Pravilima o izmjeni i dopuni Pravila JU OŠ „Mustafa Busuladžić“ Sarajevo, broj:  01-1- 1530 
/25 od  14 .11.2025. godine (u daljem tekstu: Pravila), u članu 28. stav (7) riječi: „Pravilnikom 
o inkluzivnoj nastavi kojeg donosi ministar“ zamjenjuju se riječima: „važećim Pravilnikom o 
inkluzivnom obrazovanju“. 
 

Član 2. 
 

U članu 8. iza stava (3) dodaje se novi stav (4) koji glasi: 
    
„(4)  Prepoznavanje, prevencija i zaštita od diskriminacije u procesu odgoja i obrazovanja u  
      osnovnim i srednjim školama regulisani su  Pravilnikom o prepoznavanju, prevenciji i  
      zaštiti od diskriminacije u osnovnim i srednjim školama („Službene novine Kantona  
      Sarajevo“ broj: 8/25). „  
 

 
 
 
 



Član 3. 
 

člana 46. (Upis učenika u osnovnu školu) mijenja se i glasi: 

      Član 46. 
                                                              “(upis učenika u prvi razred) 
 
(1) Upis u prvi razred počinje sa Javnim pozivom koji objavljuje direktor škole na internet  
       stranici  škole, najkasnije do 1. februara tekuće godine za februarski upisni rok, a može s 
       se  vršiti i u mjesecu avgustu, prema spiskovima školski obveznika, koje  nadležni  
       općinski   organ  na čijoj se teritoriji škola nalazi, dostavlja  školama najkasnije do  
        početka upisnog  roka. 
 
(2)  Roditelj i/staratelj i /usvojitelj kod prijavljivanja djeteta za upis u školu obavezni su    
       dostaviti dokumentaciju: izvod iz matičane knjige rođenih, ljekarsko uvjerenje o  
       psihofizičkom stanju djeteta za upis u školu  i zdravstvenom statusu i uvjerenje/certifikat  
       o pohađanju obaveznog predškolskog programa za djecu u godini pred polazak u školu. 
 
(3)  U školi se u elektronskom i/ili štampanom obliku obavezno vodi dokumentacija i  
       evidencija o učeniku. 
 
(4)   Prije upisa u osnovnu školu obavezna je procjena zrelosti učenika, koju vrši  Komisija za    
        upis učenika u prvi razred osnovne škole (u daljem tekstu:Komisija) koju sačinjavaju:   
        pedagog, psiholog i nastavnik razredne nastave.  
 
(5)   Obaveza Komisije je da sa rezultatima procjene zrelosti djetata upozna roditelja djeteta  
        i nastavnika razredne nastave koji će voditi prvi razred. 
 
(6)   Komisija može dati mišljenje o odgađanju upisa djeteta u osnovnu školu na temelju  
        procijenjene zrelosti isključivo ukoliko je u najboljem interesu djeteta. 
 
(7)   Na osnovu mišljenja Komisije iz stave (6) ovog člana Odluku o odgodi upisa djeteta u  
        prvi razred donosi direktor škole, koji  je dužan o odgodi upisa  upoznati Ministarstvo za  
        odgoj i obrazovanje Kantona Sarajevo (u daljem tekstu:Ministarstvo).  
  
(8)   Na odluku direktora o odgodi upisa djeteta,   roditelji imaju mogućnosti žalbe Školskom  
        odboru u roku od pet dana od dana dostaljanja odluke  roditelju. 
 
(9)   Odluka Školskog odbora je konačna i protiv iste nije dopuštena žalba, ali se može  
        pokrenuti upravni spor pred nadležnim sudom u Sarajevu, u roku do 30 dana od dana  
        prijema Odluke.  
 
(10) Upis djeteta u prvi razred osnovne škole ne može se odgoditi ukoliko će dijete u toku  
         školske godine napuniti sedam godina života. 
 
(11) Škola koja ima odgovarajuće prostorne i kadrovske  uvjete može omogućiti upis u školu  
        djetetu koje je mlađe od utvrđene starosne dobi  predviđene za početak obaveznog  
        odgoja i obrazovanja, uz pismeni zahtjev roditelja i    ako škola, nakon što razmotri  



        preporuke Komisije da mišljenje da je to u najboljem    interesu djeteta. 
 
(12)  Upis djeteta u osnovnu školu iz stave (11) ovog člana može se izvršiti samo ako dijete  
         do kraja kalendarske godine puni šest godina života. 
 
(13) Dijete se smatra učenikom škole od prvog dana školske godine.  
 

Član 4. 

Član 53. (Pravdanje izostanaka s nastave) mijenja se i glasi: 

 

Član 53. 

“ (1)Neopravdanim izostankom  s nastave se smatra i izostanak za koji roditelj nije unaprijed  
       tražio i dobio  odobrenje  i to: 

a) u hitnim slučajevima, usmeno od nastavnika/razrednika  sa njegovog časa,  

b)  pismeno od razreda za izostanak  do  tri radna dana,  

c)  pismeno od direktora za izostanak do pet radnih dana i 

d)  pismeno od Nastavničkog vijeća za  izostanak do 15 radnih dana.    

   (2) U toku nastavne godine roditelj može lično opravdati izostanak svog djeteta bez    
         ispričnice/ljekarskog uvjerenja u trajanju od najviše pet dana u toku jednog  
         polugodišta,  odnosno deset dana u toku nastavne  godine. 
   (3)  Sve izostanke, osim bolesti učenika, roditelji moraju najaviti unaprijed ili  
          pismeno  zatražiti   odobrenje. “   
 
 

Član 5. 
 

Član 153. (informacioni sistem  upravljanja u obrazovanju i obrazovni identifikator) se 
mijenja I glasi: 

“Član 153. 
 

(1) Evidencija u elektronskom obliku vodi se kroz Informacioni sistem upravljanja u 

obrazovanju (u daljem tekstu: EMIS), koji uspostavlja i kojim upravlja resorno 

Ministarstvo s ciljem efikasnog funkcionisanja odgojno-obrazovnog sistema.  

(2)  Škola je obavezna koristiti EMIS za sve aktivnosti vezane za evidenciju učenika, 

radnika, nastavnog procesa i administracije, u skladu sa generalnim uputama za 

korištenje EMIS sistema.  

 

(3) Evidenciju o učeniku čine podaci o njegovom identitetu (lični podaci o identitetu 

roditelja, obrazovnom, socijalnom i zdravstvenom statusu i/ili invaliditetu), uspjehu 



učenika, te podaci o preporučenoj i pruženoj dodatnoj obrazovnoj, zdravstvenoj i 

socijalnoj podršci. 

 

(4) Evidenciju o radnicima čine lični podaci, te: nivo i vrsta obrazovanja, podaci o stručnom 

ispitu, stručnom usavršavanju i stečenim zvanjima, o vrsti radnog odnosa, načinu i 

dužini radnog angažovanja, o zaduženjima i fondu časova nastavnika, drugih radnika, 

plati i učešću u radu organa i tijela škole, a u svrhu ostvarivanja odgojno-obrazovnog 

rada, u skladu sa Zakonom.  

(5) Škola je obavezna blagovremeno provoditi naloge Ministarstva koji se odnose na 

ažuriranje podataka, uvođenje novih funkcionalnosti i druge tehničke ili 

administrativne zahtjeve u okviru EMIS sistema.  

 

(6)Škola je dužna omogućiti svojim radnicima pristup sistemu i osigurati tehničke  

      preduslove (računare, internet konekciju i dr.) za nesmetano korištenje EMIS sistema.  

 

(7) Škola je obavezna osigurati uslove za izdavanje uvjerenja o završenom razredu, 

svjedodžbi/svjedočanstava, diploma kao i ostalih javnih isprava i dokumenata 

propisanih važećim pravilnikom koji reguliše vođenje pedagoške dokumentacije i 

evidencije u školi, isključivo putem EMIS sistema. 

 

(8) Podatak o prelasku učenika u drugu školu unosi razrednik na osnovu potvrde škole u 

koju je učenik prešao u roku od sedam dana od dana dostavljanja adekvatnog 

dokumenta na osnovu kojeg se učenik briše iz evidencije. Podaci o naknadnom upisu 

učenika u Školu u EMIS bazu podataka unose se u roku od sedam dana od dana 

donošenja odluke o upisu učenika. 

 

(9) Obaveze direktora škole, sekretara, EMIS odgovornog lica i eDnevnik adminstratora, 

razrednika, nastavnika, pedagoga, psihologa i socijalnog radnika, administrativnog 

radnika, roditelja regulisane su odredbama važećeg Pravilnika o primjeni 

informacionog sistema EMIS u osnovnim i srednjim školama u Kantonu Sarajevo. 

 

(10) Podaci u EMIS sistem unose se tokom cijele školske godine.  

 
(11) Podaci u EMIS sistemu se ažuriraju na dan nastanka promjene, a najkasnije u roku od      

        30 dana od dana nastanka.  

 

(12) Elektronska evidencija sa ličnim podacima učenika i radnika u EMIS sistemu čuva se 

trajno. 

 



(13)Sve osobe koje dolaze u kontakt sa podacima u EMIS sistemu, moraju istim odgovorno        

pristupati, u skladu sa propisima kojim se reguliše zaštita ličnih podataka“. 

 
Član 6. 

Ostale odredbe Pravila ostaju nepromijenjene i na snazi . 
 

 
Član 7.   

 
Ova Pravila stupaju na snagu danom davanja saglasnosti ministra Ministarstva za odgoj i 
obrazovanje Kantona Sarajevo. 
 

 

            Predsjednik Školskog odbora  

                                        Sejdo Macić, dipl. ing. el. 

 
 
 
 
 
 
 
 

 
 
 
 
 
 
 
 
 
 


